Bæjarstjórn Hveragerðisbæjar

Fundargerð 395. fundar


Ár 2009, fimmtudaginn 8. október kl: 16:30 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Unnur Þormóðsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttir.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Eyþór H. Ólafsson,  setti fund og stjórnaði. 

Leitaði hann eftir athugasemdum um fundarboð en engar komu fram.
Dagskrá:

1. Kynning og undirritun viljayfirlýsingar við 2012-Nýtt upphaf.

2. Kynning og samþykkt samnings um breytt fyrirkomulag á sorphirðu í Hveragerði.

3. Fundargerðir

3.1. Bæjarráðs frá 17. og 30. september 2009.

3.2. Velferðarnefndar frá 30. september 2009.

4. Kaupsamningur og afsal á Sólborgarsvæðinu ásamt tillögu að fjármögnun. 
5. Fundargerðir til kynningar;

5.1 Bæjarstjórnar frá 10. og 30. september 2009.

Hér var gengið til dagskrár

1. Kynning og undirritun viljayfirlýsingar við 2012-Nýtt upphaf.
Á fundinn mættu Sighvatur Lárusson, Gísli Gíslason og Sturla Sighvatsson og kynntu starfsemi fyrirtækisins Northern lights energy sem hefur það markmið að bílafloti landsmanna verði að stærstum hluta knúinn raforku fyrir árslok 2012.
Að lokinni kynningunni skrifuðu bæjarstjóri og forsvarsmenn fyrirtækisins undir viljayfirlýsingu um samstarf aðila um þjónustu við rafbílaeigendur í bæjarfélaginu. 
2. Kynning og samþykkt samnings um breytt fyrirkomulag á sorphirðu í Hveragerði.
Á fundinn mætti Jón Þórir Frantzson, forstjóri Íslenska gámafélagsins, og kynnti fyrirkomulag og framtíðarskipulag sorphirðu í Hveragerði,  svokallað þriggja tunnu kerfi.
Eftirtaldir tóku til máls: Eyþór H. Ólafsson, Herdís Þórðardóttir, Aldís Hafsteinsdóttir, Unnur Þormóðsdóttir og Róbert Hlöðversson.
Meirihluti bæjarstjórnar lagði fram eftirfarandi tillögu :

Bæjarstjórn samþykkir viðauka við gildandi samning um sorphirðu í Hveragerði milli Íslenska Gámafélagsins (ÍG) og Hveragerðisbæjar og felur bæjarstjóra að skrifa undir samninginn.
Greinargerð:

Með viðaukasamningnum munu bæjarbúar taka skrefið til fulls í flokkun sorps og hefja flokkun sorps og moltugerð lífræns úrgangs frá öllum heimilum í bæjarfélaginu. Er þetta skref í fullu samræmi við yfirlýsta stefnu bæjarfélagsins í umhverfismálum en Hveragerði var eitt fyrsta sveitarfélagið á landinu til undirrita Ólafsvíkuryfirlýsingu og hefja vinnu í anda Staðardagskrár 21.  Nú er hafin vinna við vottun bæjarfélasins sem Green Globe samfélags og er innleiðing flokkunar mikilvægt skref í þeirri vinnu.  
Rétt er að geta þess að í ljósi yfirvofandi lokunar sorpurðunarstaðarins að Kirkjuferju er mikilvægt að leitað verði allra leiða til að minnka urðun og flutning sorps út úr bæjarfélaginu og þar með þann kostnað sem óhjákvæmilega myndi ella falla á bæjarbúa.
Með þessari breytingu á sorphirðu í bæjarfélaginu telur meirihlutinn að hægt sé að stilla hækkun sorphirðu og urðunarkostnaðar í hóf auk þess sem stórt skref er stigið í átt að uppfyllingu markmiða í þegar samþykktri svæðisáætlun um meðhöndlun sorps  en þar er lofað minnkun á sorpi til urðunar um 70% og að allri urðun lífræns úrgangs verði hætt árið 2020.  Hækkun mánaðarlegs gjalds verður á milli 8-900 krónur pr. mánuð á heimili en fyrir þá sem þegar greiða fyrir græna tunnu umtalsvert minna.  
Vegna bókunar minnihlutans við umræðu um þetta mál í bæjaráði  þann 30. september sl. er rétt að geta þess að Íslenska Gámafélagið hefur séð um alla sorphirðu bæjarfélagsins undanfarin ár og því er hér einungis um útfærslubreytingu á sorphirðunni að ræða.


Eyþór H. Ólafsson.

Aldís hafsteinsdóttir


Unnur Þormóðsdóttir


Guðmundur Þór Guðjónsson.

Tillagan samþykkt með atkvæðum meirihlutans. Fulltrúar minnihlutans á móti með eftirfarandi bókun.
Bæjarfulltrúar A-listans gagnrýna harðlega að sjálfstæðismenn kjósa að ganga einhliða til samninga við Íslenska gámafélagið um sorphirðu í bæjarfélaginu. Lokun urðunarstaðarins á Kirkjuferju hefur í för með sér mikla hækkun á urðunarkostnaði. Til að lágmarka þann kostnað hefur verið ákveðið að gera kröfu um að bæjarbúar fari að flokka endurvinnanlegt (t.d. pappír og plast)  og lífrænt sorp (t.d. matarúrgang) frá öðru sorpi. Aukin flokkun og minni urðun er jákvæð þróun sem stefna ber að og ætti að leiða til lækkunar á sorphirðukostnaði. Svo er þó ekki í þessu tilfelli því samkvæmt tilboði Íslenska gámafélagsins verður bæjarbúum gert skylt að greiða 60% hærri sorphirðugjöld eftir breytinguna. Í þessu ljósi hlýtur það því að teljast eðlileg krafa að verk, sem kostar bæjarbúa á annað hundrað milljónir króna á samningstímanum, sé boðið út og hagstæðasta tilboði tekið.  

Bæjarfulltrúar A-listans gagnrýna einnig að breyting yfir í þriggja tunnu kerfi skuli fyrst koma fram núna með tæplega tveggja mánaðar fyrirvara sem minnihluti telur að þyrfti að vera lágmark 6 mánuðir. Hvert heimili fær 3 tunnur og ljóst er að fæstir íbúar hafa ekki gert nauðsynlegar ráðstafanir hvað það varðar og má því búast við að tunnuraðirnar standi óvarðar utan við flest hús bæjarins þar til og ef húsráðendur byggja yfir þær. Þessi sjón verður ekki til að fegra ásýnd bæjarins. 

Gert er ráð fyrir að kerfisbreytingin verði kynnt af Íslenska gámafélaginu og Hveragerðisbæ á næstu vikum. Áætlaður kynningarkostnaður er tæpar 2 mkr. sem fellur allur á bæjarbúa. Eðlilegra hefði verið að Íslenska gámafélagið greiddi þennan kostnað eða að honum væri skipt jafnt á milli samningsaðila. 


Herdís Þórðardóttir


Róbert Hlöðversson


Ellen Ýr Aðalsteinsdóttir
Kl. 18:33 var gert fundarhlé. 

Kl. 18:49 hélt fundur áfram.
Fulltrúar meirihlutans lögðu fram eftirfarandi bókun.

Okkur þykir það leitt að minnihlutinn skuli ekki vilja taka þátt í þessu stóra skrefi í umhverfismálum sem Hveragerðisbær og fjölmörg önnur sveitarfélög eru að stíga með þessum áfanga.

Rétt er að ítreka að hér er um viðauka við gildandi sorphirðusamning að ræða og því er ekki verið að brjóta með neinum hætti gildandi reglur um útboð.  

Ef Hvergerðingar færu ekki þessa leið en myndu urða allt sorp í Álfsnesi án flokkunar þá væri mánaðarlegur kostnaðarauki hvers heimilis tvöfalt hærri en hér er gert ráð fyrir. 

Varðandi hraða innleiðingar þá treystum við bæjarbúum fullkomlega til að bregðast fljótt og hratt við og taka vel á móti þeim kynningum sem í boði verða á næstu vikum.


Aldís Hafsteinsdóttir


Eyþór H. Ólafsson


Unnur Þormóðsdóttir


Guðmundur Þór Guðjónsson
Kl. 18:50 var gert fundarhlé. 

Kl. 19:00 hélt fundur áfram.

Fulltrúar minnihlutans lögðu fram eftirfarandi bókun.

Eins og fram kemur í bókun minnihlutans teljum við aukna flokkun og minni urðun vera jákvæða þróun sem stefna ber að.  Það er því viljandi misskilningur meirihluta sjálfstæðismanna að halda því fram að minnihlutinn sé andvígur að taka þátt í þessu stóra skrefi í umhverfismálum.  Það sem bæjarfulltrúar A-listans gagnrýna fyrst og fremst er að meirihlutinn skuli ekki vilja bjóða út verkið en velur þess í stað að ganga einhliða til samninga við einn aðila. 


Herdís Þórðardóttir


Róbert Hlöðversson


Ellen Ýr Aðalsteinsdóttir   

3. Fundagerðir;

3.1. Bæjarráðs frá 17. september 2009.

Eftirtaldir tóku til máls: Herdís Þórðardóttir, Aldís Hafsteinsdóttir, Unnur Þormóðsdóttir, Róbert Hlöðversson og Eyþór H. Ólafsson.
Fundargerðin samþykkt samhljóða.




Bæjarráðs frá 30. september 2009.

Eftirtaldir tóku til máls: Ellen Ýr Aðalsteinsdóttir, Herdís Þórðardóttir og Aldís Hafsteinsdóttir, 
Fulltrúar minnihlutans lögð fram eftirfarandi bókun vegna liðar 3.2.

Samkvæmt yfirliti á tjónabótum til Hveragerðisbæjar vegna Suðurlandsskjálftans er munur á bótafjárhæð og þeirri fjárhæð sem varið hefur verið til viðgerða. Minnihlutinn ítrekar enn  og aftur mikilvægi þess að bætur verði notaðar til þeirra framkvæmda sem þeim var ætlað og að fagaðilar verði fengnir til verksins. 


Herdís Þórðardóttir


Róbert Hlöðversson


Ellen Ýr Aðalsteindóttir
Fundargerðin samþykkt samhljóða.



3.2. Velferðarnefndar frá 30. september 2009.

Eftirtaldir tóku til máls: Herdís Þórðardóttir og Unnur Þormóðsdóttir, 
Fundargerðin samþykkt samhljóða.
4. Kaupsamningur og afsal á Sólborgarsvæðinu ásamt tillögu að fjármögnun.
Lagður fram kaupsamningur og afsal af Sólborgarsvæðinu. Um er að ræða 77,4 ha spildu lands sem nær til alls lands innan marka Hveragerðisbæjar austan við Varmá.
Eftirtaldir tóku til máls: Eyþór H. Ólafsson, Aldís Hafsteinsdóttir, Herdís Þórðardóttir, Guðmundur Þór Guðjónsson og Róbert Hlöðversson. 
Bæjarstjórn samþykkir kaupsamninginn og afsalið og felur bæjarstjóra að ganga frá lántöku hjá Virðing hf að upphæð kr. 80. milljónir til greiðslu á landinu og til skuldbreytinga skammtímaskulda. Lánið verði með veði í landinu. 

5. Fundargerðir til kynningar;

5.1. Bæjarstjórnar frá 10. og 30. september 2009.
Fundargerðin upp lesin og samþykkt samhljóða.

Fleira ekki gert og fundi slitið kl. 19:22
	Eyþór H. Ólafsson, (sign).

		Herdís Þórðardóttir


	Guðmundur Þór Guðjónsson, (sign).
		Ellen Ýr Aðalsteinsdóttir, (sign).


	Unnur Þormóðsdóttir, (sign)
		Róbert Hlöðversson, (sign).


	Aldís Hafsteinsdóttir, (sign)

		
	Helga Kristjánsdóttir, (sign).

